
Қазақ тілі мен әдебиеті пәнінің мұғалімі
Стаж 2 жыл

Оқыту үдерісіндегі жаңа инновациялық технологияларды қазақ тілі мен әдебиет сабақтарында қолдану тиімділігі Қазіргі заман білім беру адамзаттың ортақ мүлігіне айналған дәуір болып есептелінеді. Бір жерде жаңалық ашыл-
са, ол басқа жерде тез қолданысқа енуде. Әрбір адамзаттың міндеті-дүние жүзіндегі жаналықтар мен дамулар-
ды назарға ала отырып, одан да жақсысын, тиімдісін ұғыну.	Өйткені, барлық саланың даму қарқыны өте жедел жүзеге асуда. Ал дамудың негізі- білімде.
Технологиялардың даму жылдамдығын ескере отырып, білімнің жоғары деңгейге шығуы: оқушыға жаңа білімді тиімді іс- әрекет, жаңа технологиялар, ақпараттық дүниемен қарым- қатынас жасау арқылы оңай меңгеру әдістерін да- мытуға болады. Мұның бәрі ақпаратпен жұмыс жасау және оны байыпты ұғыну жолдарын іздеу, оған сыни тұрғысынан қарау, өз пікірін дәлелдей алу қабілетімен қатар шығармашылығын дамытуға бағыт береді.
Оқушылардың шығармашылығын дамытуға тек компьютерлік технологиялармен шектеуге болмайды, өйткені адам ақпаратты басқа көздерден де- баспа беттерінен, аудио- видео құралдарынан да алады. Алайда бүгінгі күні, әрине ба- сымдылық пен маңыздылық компьютер мен теллекоммуникация құралдарына беріліп отыр.
Жаңа ақпараттық технология элементтерімен дәстүрлі әдістерді сабақтастыра жүргізген сабақ өз шыңына жетеді. Ал оқушы сол білім шыңына шығу үшін жоспарланатын тапсырмалар мен қолданылатын әдістер әрбір мұғалімнің шебер- лігімен, өмір мен тұрмыстың күрделілігіне қарамастан қаншалықты өз жұмысын сүйетініне байланысты. Олай болса
«Ұстаздық еткен жалықпас, үйретуден балаға» деген ұлы Абайдың сөзі ақиқат екенін өмірдің өзі дәлелдеп отырған жоқ
па?
Жалпы білім беретін мектептерде қазіргі таңда білім берудің дәстүрлі түрлерін өзгертудің және жаңа оқыту техноло- гияларын пайдалану ұсынылып отыр. Олар әрекеттің әртүрлі формаларын қамтиды, сондықтан да сабақты ойын сабақ түрлерімен өткізуге болады.
Қазақстандағы білім беруді дамытудың 2011-2020 жылдарға арналған мемлекеттік бағдарламасы жобасында Қазақстанда оқитындарды сапалы біліммен қамтамасыз етіп, халықаралық рейтингтердегі білім көрсеткішінің жақса- руы мен білім беру жүйесінің тартымдылығын арттыру үшін, ең алдымен, педогог кадрлардың мәртебесін арттыру.
Мұғалімдердің алдына қойылып отырған басты міндеттердің бірі оқытудың әдіс-тәсілдерін үнемі жетілдіріп отыру
және жаңа педогогикалық технологияларды меңгеру. Ұстаз үшін ең басты мәселе оқыту әдісін дұрыс таңдау.Қазіргі кезде білім беру үрдісіне көптеген технологиялар қолданылады.Соның бірі «Оқу мен жазу арқылы сын турғысынан ойлау»технологиясын басшы- лыққа аламын.
Сондай технологияның бірі сабақтарымда жиі қолданып жүрген «Сын тұрғысынан ойлау» технологиясы. Бұл техноло- гия бойынша оқытудың мақсаты оқушыларды кез келген сабақ мазмұнына сыни тұрғысынан қарауды үйрету. Менің түйгенім сабақ барысында барлық оқушыны сабаққа тартып ынталандырып отырса, төмендеу қабілетті оқушылардың өзі сеніммен жауап беріп, өздерінің пікірлерінің құнды және бағаланатынын сезінеді.
Сын тұрғысынан ойлау жобасы мынадай үш құрылымнан тұрады. Қызығушылығын ояту
Мағынаны тану Ой толғаныс
Оқушының дербес ойлауын дамыту үшін қазақ тілі мен әдебиет сабағындағы бұл технологияның тиімділігі бұрынғы білім мен жаңа ұғым ұштастырылады. Ал соңғы кезеңде оқушы өз шығармашылығынан қабілетін таныта алады. Мұнда оқушыға ойланып толғануға уақыт берілуі керек, ойын айтуға оқушы шығармашылығын қалыптастыратынын атап өту керек. «Қызығушылығын ояту» кезеңінде алдыңғы өткен тақырыпты тексеру мақсатында тест жұмыстарын өткізу арқы- лы оқушы білім деңгейін қадағалап, жаңа сабақты бастар алдында «Топтастыру» стратегиясы арқылы оқушылармен бірлесе жұмыс жасауға болады. Сабақтың қай құрылымында болмасын осындай стратегияларды қолданғанда «Мен не үйретемін?», және «Оқушы үйреніп шығады? деген сұрақтарды есінен шығармауы керек. «Мағынаны тану» кезеңінде

[image: ]оқушыларды топқа бөлу арқылы сұрақтар дайындап оны «Куббизм» стратегиясы арқылы жүзеге асыруға болады. Сұрақтар үш деңгейде әзірленеді. Дайындаған сұрақтарға оқушылар өз ойларын білдіріп жауап береді. Бұл технологи- яның келесі бір кезеңі – ой толғаныс. Мұнда «Венн» диаграммасын қолдану арқылы тақырыптардың ұқсастығымен мен айырмашылығын көрсетуге болады. Осы кезеңде пікір - сайыс немесе «5 минуттық эссе» жаздыруға болады. Мұндағы мақсат оқушылардың өзіндік көзқарасын қалыптастыру.Эссе жазған- да сабаққа қабілеті төмен деген оқушылар 5-6 сөйлемнен тұратын ойын жазса соның өзі оқушының сабаққа тарта білгеніміз.
Қазақ тілі мен әдебиет пәнін оқушыларға оқытып үйретуде мұғалім үнемі өзінің ой - өрісін кеңейтуге, біліміне
білім қосуға тиіс және оқытудың жаңа технологияларын меңгеруі қажет.
Мектеп оқушыларының танымдық белсенділігі мен ізденімпаздығын қалыптастыру мәселесінде белгілі ғалым Сократ- тың оқыту үрдісіне көңіл бөлемін. Оқу сапасын арттыру үшін күнделікті сабақта жаңа технологияларды пайдалана- мын.
     Осы негізде қазақ тілі мен әдебиет пәнін оқытуда «сыни тұрғыдан ойлау» жобасы стратегияларын қолдану тиімді деп санаймын. Бұл – американдық ғалымдардың идеялары негізінде құрылған жоба. Сыни ойлау дегеніміз –оқушының қоршаған ортаға, ақпарат әлеміне, өзінің іс – әрекетіне сын тұрғысынан қарауын жетілдіру деген сөз. Бұл техногияны пайдаланудың тиімді тұстары мыналар:
1. Оқушының пәнге деген жеке қызыушылығын оятады;
2. Танымдық қабілеттілігін қалыптастырады;
3. Әлеуметтік мәдени тәрбие қалыптастырады;
4. Оқушыны шығармашылық жұмысқа баулиды;
5. Оқытушының уақытын үнемдейді
6. Қосымша мәліметтер береді.
7. Оқушыларға сенімділік білдіріледі;
8. Талантты, қабілетті балалар өздерінің қабілеті мен икемділігін одан әрі бекіте түседі, әлсіздер оқуға ниет білдіріп, өзіне деген сенімсіздіктен арылады.
9. Білім дәрежесі бірдей оқу топтарында оқу жеңілдейді. СТО технологиясын пайдаланудың мұғалімге де берері мол:
1. Барлық баланы оқыту;
2. Оқу тәрбие үрдісін тиімді ұйымдастыруға көмектесу;
3. Білім берудің формасын оңайландыру міндеттерін атқару;
4. Оқушының жеке қабілетін айқындау, іздену;
5. Оқушы үнемі үй тапсырмасын оқып, орындауға дағдыланады.
6. Оқушыда жылдам ойлап шешу әрекетін қалыптастырады.
7. Сұрақтарға қысқа, нақты жауап беруге машықтанады.
8. Сынып оқушыларының білім сапасын неғұрлым тез айқындауға мүмкіндік береді. Сіздерге тәжірибемде жи- нақтаған топқа бөлу түрлері мен сабақ беру әдістері бойынша кестені ұсынып отырмын.

	Топқа бөлу әдістері

	1
	Сандар арқылы
	Санау арқылы немесе жазылған сандар арқылы

	2
	Мозайка
	Картинаны бөліп сол картинаны құрайтындар бірігеді

	3
	Суреттер
	Сурет таратып жемістер бөлек, жиһаздар бөлек бірігеді

	4
	Өлең	жолдары
арқылы
	Бірнеше өлең жолдарын бөліп тастап, оларды айту
арқылы топ жиналады

	5
	Сұрақтар арқылы
	Бір сұрақпен байланысты адамдар бірігеді

	6
	Мақалдар	арқы-
лы
	Бірнеше мақалдар жазылады

	7
	Түсті	карточка-
лар арқылы
	Әр түсті карточкалар таратылады

	8
	Геометриялық
фигуралар арқы- лы
	Бірнеше фигуралар арқылы

	9
	Тәтті сыйлық
	Әр адамға кәмпит таратылады, ұқсас кәмпит алған-
дар өзара бірігеді

Сабақ барысында қолданылатын әдіс-тәсіл түрлері.


	Топтық жұмыстарда қолданылатын әдіс-тәсіл түрлері

	1
	Топтастыру
	Топтың ортақ жұмысын шығару

	2
	Өзтобымыздың	жұмысын басқа топқа түсіндіру
	Өз жұмысымызды әр топқа барып айтып шығамыз. Уақыт
шектеулі. Топтар қай топтың түсіндірмесі жақсы болғанын айтады.

	3
	Кір қыстырғыш
	Бұған әр түрлі ойларды ілуге болады, сұрақтар іліп, балалар кесіп алуға болады. Арқан тартыс жауап берген сұрақтар алы- нып тасталып отырады, қай жақта сұрақ қалған жоқ сол топ
жеңеді.

	4
	Бір әріп таңдалады
	Сол әріпке қала, жануар, өсімдік, адам қасиеті, ас, жеміс таңда- лады. Осы сөздерді ғана қолдана отырып диалог құрастыру, етістіктер ғана қосуға болады.

	5
	Картина
	Белгісіз картина көрсетіледі, сол картинаны талқылап, ат қо- яды, автор ойын түсіндіреді. Одан соң нағыз аты көрсетіледі.



Қазақ тілі мен әдебиет пәнін меңгерту үшін стандарттық бағдарламаны игеруде оқушыны қалыптастырып, оны қызықтыру үшін сабақ берудің оңай жолын, тәсілін табу мұғалімнің шеберлігіне байланысты. Білімді меңгеру белгілі әрекет үстінде жүзеге асады. Ойынның өмірдегі және баланың дамуындағы рөлі туралы әр кезеңде қайраткерлер мен педогогтар атап айтқан болатын.

«Ойын арқылы адам әлемді таниды, біліктілікті игереді, білім алады, эмоциялы қуатталады».А.Науменко
«Ойын кезінде балалар алдында әлем, дүние айқындалады, жеке тұлғаның шығармашылық қабілеті ашылады. Ойынсыз
толық мәнді ақыл ойдың дамуы болмайды,болуы мүмкін де емес».А.В.Сухомлинский
Тәжірбие көрсеткендей, әдеттегі бірсарынды сабақта үндемей отыратын оқушылар ойын кезінде өте белсенді болатын кездер жиі кездеседі. Қазіргі кезде негізгі талап: оқушылардың белсенді іс- әрекеттік сезімін оята отырып, оларды басқара білу.
Қорыта келгенде, О.Бальзактың «ұдайы еңбек ету өнердің де, өмірдің де заңы» дегеніндей оқушылардың шығармашы- лық қабілеті мен белсенділігін арттыруда мұғалімге үнемі ізденуге, тұрақты еңбек етуді міндеттейді.

